
Wurklistpunt 6. Fansels Frysk – beliedsnota Fryske taal 2025 - 2028

Koarte titel amendemint Takomst foar it Stellingwerfsk

Taljochting op it amendemint:

Yn it PS-foarstel wurdt foarsteld om de provinsjale ynset op streektalen ta in minimum te 
beheinen. Konkreet betsjut dit dat in grut part fan de subsydzje foar de Stellingwarver 
Schrieversronte fuortfalt yn it PS-foarstel. Dit amendemint jout rommer omtinken oan de 
streektaal it Stellingwerfsk fanwegen de unike posysje fan de taal. Dêrmei wurdt temjitte 
kaam oan de soargen fan en de ferbining socht mei de Stellingwarver Schrieversronte en it
kolleezje fan Boargemaster en Wethâlders fan Eaststellingwerf, sûnder ôfbreuk te dwaan 
oan de juridyske posysje en ferantwurdlikheden fan de provinsje Fryslân. 

In dit amendement wordt er concreet voorgesteld om:

1. Foarearst net te besunigjen op de Stellingwarver Schrieversronte, dutsen troch it 
ynsidintele jild dat de Steaten yn 20221 beskikber steld ha foar it Stellingwerfsk.

2. Uterlik yn 2026 in konvenant te sluten mei as ynset lykweardige strukturele 
finansiering fan de Stellingwarver Schrieversronte troch de provinsje en de 
gemeenten. 

De yntsjinner(s) stelt/stelle it folgjende amendemint út
Beslút Taheakje oan beslút:

1. Fansels Frysk 2025-2028, Beliedsnota Fryske taal, fêst 
te stellen, mei it taheakjen fan neikommende tekst:

Foar de jierren 2026, 2027 en 2028 hâldt de provinsje de 
subsydzje foar de Stellingwarver Schrieversronte yn stân mei 
de ynsidintele middels dy’t beskikber steld binne foar it 
Stellingwerfsk. Uterlik 2026 ûndertekenje de provinsje Fryslân 
en de gemeenten West- en Eaststellingwerf in konvenant mei 

ôfspraken oer it Stellingwerfsk, wêrby’t de ynset is om te 
kommen ta lykweardige, langjierrige en strukturele stipe foar de
Stellingwarver Schrieversronte troch de trije oerheden. 

2. Yn te stimmen mei de begruttingswiziging foar 
oanpassing fan it bestegingsritme, mei útsûndering fan 
de besunigings op de Stellingwarver Schrieversronte yn
de jierren 2026, 2027 en 2028, dutsen troch de 
ynsidintele middels dy’t beskikber steld binne troch de 
Steaten yn 2022 foar it Stellingwerfsk.

3. Deputearre Steaten krije de opdracht om uterlik yn 2026
in konvenant te ûndertekenjen mei de gemeenten West-
en Eaststellingwerf mei ôfspraken oer it Stellingwerfsk, 
wêrby’t de ynset is om te kommen ta lykweardige, 
langjierrige en strukturele stipe foar de Stellingwarver 
Schrieversronte troch de trije oerheden.

